
ՀՀ կառավարության որոշման նախագծի 
ՀՀ ՏԿԵ նախարարության պետական գույքի կառավարման կոմիտե (այսուհետ՝ Կոմիտե) է դիմել  ՀՀ Արարատի մարզի «Զանգակատան միջնակարգ դպրոց» ՊՈԱԿ-ի (այսուհետ՝ Կազմակերպություն) տնօրենը՝ (գրության պատճենը կցվում է) խնդրելով  Կազմակերպությանն անհատույց օգտագործման իրավունքով հանձնված «ԳԱԶ 32213-224» մակնիշի տրանսպորտային միջոցը սեփականության իրավունքով հանձնել Կազմակերպությանը՝ միաժամանակ տեղեկացնելով, որ նշված տրանսպորտային միջոցի վրա անհրաժեշտ է իրականացնել որոշակի նորոգման աշխատանքներ՝ այն շահագործելու նպատակով։
Գրությամբ բարձրացված հարցը քննարկվել է Կոմիտեում և ՀՀ վարչապետի աշխատակազմից դիրքորոշում ստանալու, ինչպես նաև ներկայացվող նախագծում ՀՀ կառավարության 16.09.2021թ. N1537-Ա որոշմամբ Կազմակերպությանը հանձնված «ԳԱԶ 32213-224» մակնիշի, 178 LL 50 պետհամարանիշի տրանսպորտային միջոցի տվյալները ներառելու, գույքի  անհատույց օգտագործման իրավունքի պայմանագրի պատճենը ստանալու  նպատակով Կոմիտեն գրությամբ դիմել է ՀՀ վարչապետի աշխատակազմ, ի պատասխան որի տեղեկացվել է, որ Վարչապետի աշխատակազմը չի առարկում նշված տրանսպորտային միջոցը սեփականության իրավունքով հանձնել Կազմակերպությանը՝ միաժամանակ ներկայացնելով Գույքի անհատույց օգտագործման իրավունքի պայմանագրի պատճենը։
[bookmark: _GoBack]Հաշվի առնելով վերը նշվածը՝ մշակվել է «Սեփականության իրավունքով գույք հանձնելու մասին» ՀՀ կառավարության որոշման նախագիծը, որով առաջարկվում է ՀՀ վարչապետի աշխատակազմին ամրացված «ԳԱԶ 32213-224» մակնիշի, 178 LL 50 հաշվառման համարանիշի տրանսպորտային միջոցը սեփականության իրավունքով հանձնել «Զանգակատան միջնակարգ դպրոց» ՊՈԱԿ-ին։
ՀՀ կառավարության 18.08.2021թ. թիվ 1363-Ա որոշմամբ սահմանվել է ՀՀ կառավարության 2021-2026թթ. ծրագիրը, որի 6.7 կետով հաստատվել է «Պետական գույքի արդյունավետ կառավարում» բաժինը։ Ծրագրի համաձայն սահմանվել է գույքի արդյունավետության և գրավչության բարձրացմանը, միասնական բազայի հաշվառմանը, բնակչության սոցիալ-տնտեսական խնդիրների լուծմանն ուղղված մի շարք կատարման ենթակա միջոցառումներ։ ՀՀ վարչապետի աշխատակազմին ամրացված «ԳԱԶ 32213-224» մակնիշի, 178 LL 50 հաշվառման համարանիշի տրանսպորտային միջոցը սեփականության իրավունքով Կազմակերպությանը հանձնելու արդյունքում հնարավորություն կստեղծվի լուծել համայնքում առաջացած սոցիալական խնդիրը, ինչը բխում է ՀՀ կառավարության 2021-2026թթ. ծրագրի պահանջներից։
«Սեփականության իրավունքով գույք հանձնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում ծախսերի և եկամուտների էական ավելացում կամ նվազեցում չի առաջացնի:




